
PERUTUSAN PENGARAH HUTAN SARAWAK

Assalamualaikum warahmatullahi wabarakatuh dan 
salam sejahtera,

Dengan penuh rasa tanggungjawab dan komitmen, 
saya mengalu-alukan penerbitan Pelan Pengurusan 
Risiko Rasuah (Corruption Risk Management – CRM) 
2026–2028 oleh Jabatan Hutan Sarawak sebagai 
satu dokumen strategik yang memperkukuh tadbir 
urus, integriti serta akauntabiliti jabatan secara 
menyeluruh dan berterusan.

Pelan CRM ini dirangka sebagai instrumen 
pengurusan yang sistematik dan berfokus, bertujuan 
mengenal pasti, menganalisis, menilai serta 
mengawal risiko rasuah yang berpotensi berlaku 
dalam fungsi teras jabatan, termasuk aspek 
pelesenan, penguatkuasaan, perolehan, pewartaan, 
pengurusan sumber hutan dan penyampaian 
perkhidmatan. Pendekatan ini sejajar dengan 
keperluan pengurusan risiko organisasi yang 
menekankan pencegahan awal berbanding tindakan 
pembetulan semata-mata.

Pelan CRM 2026–2028 ini juga mencerminkan 
komitmen pengurusan tertinggi jabatan dalam 
menyokong usaha pengukuhan integriti selaras 
dengan aspirasi Kerajaan Sarawak dan inisiatif 
nasional antirasuah. Ia menuntut penglibatan aktif 
semua peringkat warga jabatan, dengan menekankan 
prinsip akauntabiliti individu, ketelusan dalam 
membuat keputusan, serta penolakan mutlak 
terhadap sebarang bentuk rasuah, salah guna               
kuasa dan konflik kepentingan.

Akhir kata, saya berharap agar Pelan Pengurusan 
Risiko Rasuah (CRM) 2026–2028 ini dapat dijadikan                     
rujukan utama dalam memperkukuh sistem tadbir 
urus jabatan, meningkatkan keyakinan pihak 
berkepentingan serta memastikan amanah 
pengurusan sumber hutan negeri Sarawak 
dilaksanakan dengan penuh integriti, profesionalisme 
dan kebertanggungjawaban.

Sekian, terima kasih.

YBhg Datu Haji Hamden bin Haji Mohammad
Pengarah Hutan Sarawak

Assalamualaikum warahmatullahi wabarakatuh dan 
salam sejahtera.

Segala puji bagi Tuhan Yang Maha Esa kerana 
dengan limpah kurnia-Nya, Buku Pelan Pengurusan 
Risiko Rasuah (CRM) Jabatan Hutan Sarawak bagi 
tempoh 2026 hingga 2028 dapat diterbitkan dengan 
jayanya.

Penerbitan Pelan CRM 2026–2028 ini merupakan 
satu manifestasi kesungguhan Jabatan Hutan 
Sarawak dalam mengurus risiko rasuah secara 
berstruktur, sistematik dan berasaskan pencegahan, 
selaras dengan keperluan tadbir urus sektor awam 
yang telus dan berakauntabiliti. Pelan ini bukan 
sekadar memenuhi keperluan pematuhan dasar dan 
garis panduan, malah berfungsi sebagai dokumen 
strategik yang memandu jabatan mengenal pasti, 
menilai dan mengawal risiko rasuah secara berkesan 
dalam pelaksanaan fungsi teras jabatan.

Unit Integriti dan Audit Dalam berperanan sebagai 
pemudah cara serta pemangkin dalam pelaksanaan 
Pelan CRM ini melalui penyelarasan inisiatif 
pencegahan rasuah, pemantauan keberkesanan 
kawalan, pelaksanaan audit dan semakan berkala, 
di samping memperkukuh budaya integriti dalam 
kalangan warga jabatan. Sehubungan itu, pelan ini 
digubal secara inklusif dengan mengambil kira input 
pelbagai pihak agar langkah mitigasi yang dirangka 
adalah realistik, berimpak dan sejajar dengan 
persekitaran operasi jabatan.

Akhir kata, Unit Integriti dan Audit Dalam komited 
untuk terus menyokong pelaksanaan pelan ini melalui 
pemantauan, pelaporan dan penambahbaikan 
berterusan demi memastikan Jabatan Hutan Sarawak 
kekal sebagai sebuah agensi yang berintegriti, 
diyakini dan dihormati.

Sekian, terima kasih.

Abdul Wahab bin Haji Ahmad
Ketua Integriti dan Audit Dalam

KENYATAAN KETUA UNIT INTEGRITI 
DAN AUDIT DALAM

Berdasarkan ISO 31000:2009 Risk Management - Principles and Guidelines, risiko merupakan 
kesan ketidakpastian kepada objektif, sesuatu peristiwa (event) atau (circumstance) dan 
diikuti dengan akibat. Risiko juga dinyatakan dalam terma akibat dan kebarangkalian.

Secara umumnya, risiko ditarifkan sebagai sesuatu keadaan di dalam atau di luar organisasi 
yang berpotensi memberi impak serta menghalang organisasi daripada mencapai objektifnya, 
menyampaikan perkhidmatannya, melaksanakan atau menjalankan projek dengan                
sebaiknya. 

1.0 PENGENALAN
1.1 DEFINISI RISIKO 

Berdasarkan Suruhanjaya Pencegahan Rasuah Malaysia (SPRM), “rasuah” ditakrifkan 
sebagai penerimaan atau pemberian suapan bertujuan supaya seseorang itu melakukan 
atau tidak melakukan sesuatu perbuatan yang berkaitan dengan tugas rasminya. 

1.2 DEFINISI RASUAH

Merujuk kepada Akta Suruhanjaya Pencegahan Rasuah 2009 (Akta 694), terdapat empat 
(4) kesalahan utama rasuah di bawah peruntukan seksyen-seksyen seperti berikut : 

2.0 KESALAHAN RASUAH
2.1 EMPAT (4) KESALAHAN UTAMA RASUAH 

Berikut merupakan teori penjelasan tiga (3) faktor berlakunya rasuah iaitu : 

Rasuah turut dikenali sebagai makan suap, minyak pelincir, tumbuk rusuk, under counter 

money dan duit kopi. 

Kesalahan utama rasuah di bawah Akta SPRM 2009 (Akta 694) membawa hukuman berat 
iaitu penjara tidak lebih 20 tahun; dan lima (5) kali ganda nilai suapan atau RM10,000, mana 
yang lebih tinggi. 

i. Seksyen 16 (a) dan 17(a) : Meminta / Menerima Rasuah 
Mana-mana orang atau ejen meminta/ menerima suapan (rasuah) sebagai balasan 
untuk melakukan tidak melakukan sesuatu perkara. 

ii. Seksyen 17 (b) : Menawar/ Memberi Rasuah
Mana-mana orang menawar/ memberi rasuah kepada seorang ejen/ pegawai awam 
sebagai balasan untuk melakukan atau tidak melakukan sesuatu perkara berkaitan hal 
ehwal ejen/ pegawai awam tersebut. 

iii. Seksyen 18 : Tuntutan Palsu
Mana-mana orang mengemukakan dokumen tuntutan (contohnya pesanan kerajaan, 
resit dan invoice) yang mempunyai butiran atau maklumat palsu dengan niat untuk 
memperdayakan prinsipalnya (pejabat/ majikan). 

iv. Seksyen 23 : Salah Guna Kuasa Oleh Penjawat Awam
Pegawai badan awam menggunakan kedudukannya dalam membuat keputusan atau 
mengambil apa-apa tindakan berhubung dengan sesuatu perkara di mana dia, saudara 
atau sekutunya mempunyai kepentingan. 

Pengubahan wang haram merupakan aktiviti untuk menyembunyikan (disguise) dan 
membersihkan harta yang diperoleh daripada sumber haram ataupun proses menjadikan 
wang haram kelihatan “bersih”. 

Sebarang transaksi pembelian atau pelaburan dengan menggunakan hasil rasuah merupakan 
bentuk pengubahan wang haram dan satu jenayah di bawah Akta Pengubahan Wang Haram, 
Pencegahan Pembiayaan Keganasan dan Hasil Daripada Aktiviti Haram (AMLATFPUAA) 
2001 (Akta 613). 

Hukuman di bawah AMLATFPUAA adalah denda tidak melebihi 5 kali ganda jumlah atau 
nilai hasil daripada aktiviti haram atau RM5 juta mana yang lebih tinggi dan penjara tidak 
melebihi 15 tahun. 

2.2 KESALAHAN PENGUBAHAN WANG HARAM

CRM merupakan satu alat pengurusan (management tool) yang digunakan untuk menangani 
isu-isu risiko rasuah dengan menghasilkan Pelan Pengurusan Risiko Rasuah dan mewujudkan 
sebuah sistem pengurusan yang bercirikan antirasuah dan mendukung nilai integriti. 

3.0 PENGURUSAN RISIKO RASUAH (CRM)
3.1 APAKAH ITU CRM ?  

Berikut merupakan lima (5) kepentingan CRM iaitu : 

3.2 KEPENTINGAN CRM 

Berikut merupakan lima (5) sifat pelan CRM yang berkesan :  

3.3 PELAN CRM YANG BERKESAN  

i. Kenal pasti, analisa, kawal, pantau
CRM mengenal pasti risiko rasuah dan kelemahan tadbir urus organisasi.

ii. Mengukuhkan rangka kerja
Melaksanakan pengurusan risiko melalui top-down approach. 

iii. Meminima impak dan kebarangkalian
Membolehkan kawalan dalaman yang efektif.

iv. Menyedia platform perbincangan
Mengalakkan budaya perbincangan isu-isu rasuah dalam organisasi.

v. Membantu pencapaian strategi organisasi
Membolehkan mekanisme CRM digunapakai dalam mengurus risiko dalam organisasi.

i. Pelan CRM dilaksanakan sepenuhnya
ii. Berlaku penurunan/ tiada aduan berkaitan pelaksanaan aktiviti/ proses berkaitan
iii. Tiada teguran dalam laporan audit berkaitan ketidakpatuhan
iv. Meningkatkan kepercayaan staf dan kepuasan pelanggan
v. Tahap kebarangkalian risiko rasuah menurun

Antara faktor kejayaan CRM adalah :

3.4 FAKTOR KEJAYAAN CRM  

Terdapat tujuh (7) terma rujukan CRM iaitu :

3.5 TERMA RUJUKAN CRM  

i. Tone from the top
ii. Bajet/ sumber
iii. Melibatkan peserta yang betul – pegawai pengurusan kanan, pertengahan
iv. Buy-in daripada peserta
v. Pelaksanaan program CRM yang jelas
vi. Melibatkan Unit Integriti/ Unit Audit Dalam/ Unit Pengurusan Risiko

i. Dasar dan perundangan
Mengenalpasti, mengkaji serta memperlakukan pindaan kepada mana-mana dasar dan 
perundangan kementerian, jabatan dan agensi serta peraturan-peraturan yang dapat 
mengatasi kelemahan pengurusan, mempertingkatkan kawalan terhadap perlakuan 
rasuah, penyelewengan, salah guna kuasa dan kelemahan pentadbiran.
Seterusnya mewujud dan mendokumenkan pelan strategik bagi meningkatkan amalan 
tadbir urus terbaik. Amalan ini berupaya mengatasi karenah birokrasi ke arah pencapaian 
Perkhidmatan Awam yang mempunyai nilai-nilai integriti, akauntabiliti, amanah, jujur, 
berpengawasan (stewardship), telus dan responsif terhadap pelanggan.

ii. Sistem dan prosedur kerja
Mengkaji sistem dan prosedur kerja sedia ada dan mengenal pasti sebarang kelemahan 
seperti sistem yang lapuk dan rumit; dan amalan budi bicara tanpa garis panduan serta 
karenah birokrasi. Kelemahan ini perlu diatasi kerana ia boleh membuka ruang dan 
peluang kepada perlakuan rasuah, penyelewengan dan salah guna kuasa.

iii. Nilai-nilai murni dan kod etika
Melaksanakan aktiviti penggalakan, penerapan serta penghayatan nilai-nilai murni dan 
etika bagi memantapkan integriti dalam perlaksanaan dasar, perundangan, peraturan, 
sistem dan prosedur kerja. Hal ini penting dalam usaha mengekang hawa nafsu individu 
daripada melakukan perkara negatif termasuk rasuah, penyelewengan dan salah guna 
kuasa.

Terdapat lima (5) komponen utama CRM iaitu :

3.6 KOMPONEN UTAMA CRM 

iv. Pengurusan pelanggan
Mewujudkan satu sistem pengurusan yang cekap, peka, mesra dan responsif terhadap 
kehendak pelanggan. Kegagalan menangani kehendak pelanggan sama ada 
stakeholders, pelanggan luar atau pelanggan dalaman boleh mengakibatkan organisasi 
dilihat sebagai gagal memenuhi peranan dan tanggungjawab yang telah diamanahkan. 
Pengurusan pelanggan yang strategik dan berkualiti memperlihatkan penambahan nilai 
dan pembaharuan berterusan terhadap sistem penyampaian perkhidmatan.

v. Kawalan dalaman
Mewujudkan struktur organisasi dan penurunan kuasa yang jelas, aliran kerja yang 
telus dan berakauntabiliti. Penggunaan sumber yang optimum dan sistem pengurusan 
maklumat yang cekap dan berkesan dapat membantu organisasi mencapai misi, 
matlamat dan objektif utama yang ditetapkan. Kawalan dalaman membolehkan 
sumber-sumber organisasi diarah, dipantau dan diukur untuk mengurangkan karenah 
birokrasi serta mencegah perlakuan yang mendekati rasuah, salah guna kuasa dan 
penyelewengan.

vi. Tindakan pengesanan, punitif dan pemulihan
Mekanisme mengesan sebarang bentuk pelanggaran undang-undang, peraturan, 
sistem, prosedur dan etika kerja. Mengambil tindakan pembetulan dan pencegahan 
dengan segera berdasarkan undang-undang atau peraturan tatatertib terhadap mereka 
yang terlibat. Memberi kerjasama atau melaporkan kepada agensi penguatkuasa 
mengenai sebarang bentuk kesalahan atau jenayah yang dilakukan oleh warga kerja.

vii. Pengiktirafan dan penghargaan 
Memberi pengiktirafan dan penghargaan kepada pegawai yang menunjukkan 
perkhidmatan cemerlang dan nilai-nilai murni sama ada sewaktu bertugas atau melalui 
aktiviti-aktiviti sukarela termasuk memberi nasihat, bimbingan agama atau melaporkan 
kes-kes rasuah, penyelewengan dan salah laku dalam kementerian, jabatan dan                
agensi.

i. Komponen 1 : Kenal Pasti Risiko (Risk identification)
Komponen ini merupakan langkah di mana pengenalpastian isu yang timbul sama ada 
melibatkan sistem, prosedur, kelemahan tadbir urus atau kelemahan integriti pegawai 
atau individu tertentu.

Rajah 1: Kenal pasti risiko.

Rajah 2: Penilaian risiko.

Kenalpasti Risiko Analisa punca-punca penyebab

Penilaian Impak Kebarangkalian Tahap risiko

ii. Komponen 2 : Penilaian Risiko (Risk analysis) 
Risiko yang telah dikenal pasti akan dibuat penilaian (assessment) bagi menetukan 
penarafan risiko.

Rajah 3: Kawalan.

Kawalan Tahap Kawalan Entiti

Tahap Kawalan Proses

Kawalan Pencegahan

Kawalan Pengesanan

Kawalan Pembetulan

iii. Komponen 3 : Kawalan (Controls)
Penilaian dilakukan ke atas kawalan sedia ada sama ada kawalan tersebut mencukupi 
untuk mengurangkan (mitigate) risiko atau sebaliknya. 

Rajah 4: Pelan tindakan.

Pelan Tindakan Pelaksanaan Kemajuan pelan tindakan 

iv. Komponen 4 : Pelan Tindakan (Action plan)
Pelan tindakan (action plan) diwujudkan bagi memperbaiki kelemahan yang dikenal 
pasti.

Rajah 5: Pemantauan.

 Pemantauan Pelaporan Risiko semasa,
kemunculan risiko baru

v. Komponen 5 : Pemantauan (Monitoring) 
Seksyen Integriti akan bertindak sebagai urusetia CRM bagi memantau pelaksanaan 
pelan tindakan dan seterusnya melapor kepada pihak pengurusan melalui Jawatankuasa 
Tatakelola (JTK) bagi membuat semakan ke atas pelaksanaan dan keberkesanan pelan 
tindakan yang dirancang. 

Terdapat sepuluh (10) proses pengurusan risiko rasuah seperti rajah di bawah. 

3.7 PROSES PENGURUSAN RISIKO RASUAH 

3.8.1 Terdapat sembilan (9) Borang CRM yang digunakan dalam proses pengurusan risiko 
rasuah seperti berikut :

3.8 BORANG CRM 

Rajah 6: Proses Pengurusan Risiko Rasuah.

i. CRM 01 - Menyatakan matlamat organisasi, aktiviti/ proses kerja utama & potensi 
risiko rasuah.
ii. CRM 02 - Daftar Risiko Rasuah
iii. CRM 03 - Pelan Pengurusan Risiko Rasuah
iv. CRM 04 - Ringkasan Risiko Rasuah
v. CRM 05 - Ringkasan Pelan Pengurusan Risiko Rasuah
vi. CRM 06 - Pemantauan : Penyediaan Pelan Pengurusan Risiko Rasuah
vii. CRM 07 - Pemantauan : Pelaksanaan Pelan Pengurusan Risiko Rasuah
viii. CRM 08 - Pemantauan : Keberkesanan Pelan Pengurusan Risiko Rasuah
ix. CRM 09 - Pemantauan : Potensi risiko baru 

Pemantauan 
oleh 
Seksyen 
Integriti 
Jabatan

Rajah 7: Borang CRM 01.

Rajah 8 : Borang CRM 02 (Borang Daftar Risiko).

Borang CRM 01 digunapakai bagi proses 1: mengenal pasti matlamat strategik, proses 2: 
aktiviti /proses kerja utama dan proses 3: potensi risiko.

Borang CRM 02 (Borang Daftar Risiko) digunapakai bagi proses 4: mengenal pasti 
punca-punca risiko, proses 5: kawalan sedia ada dan kawalan tambahan, proses 6: 
keberkesanan kawalan sedia ada (rujuk Jadual 1 )  dan proses 7: tahap risiko (rujuk Jadual 
2 : parameter impak risiko bagi 7a, Jadual 3 : parameter kebarangkalian bagi 7b dan Jadual 
4 : matrik tahap risiko bagi 7c).

Rajah 9 : Borang CRM 03.

Borang CRM 03 digunapakai bagi proses 8: pilihan rawatan (TRAP) (rujuk Jadual 5 : Kaedah 
Tindak Balas Terhadap Risiko) dan proses 9: Pelan Pengurusan Risiko Rasuah (PPRR).

Rajah 10 : Borang CRM 04. 

Borang CRM 04 digunakan bagi Ringkasan Risiko Rasuah. 

Rajah 11 :  Matrik risiko. 

Jadual 12 : Matrik Tahap Risiko.

Matrik risiko digunakan bagi tujuan pemetaaan baki risiko. 

Penarafan tahap risiko diukur dengan merujuk kepada jadual x: Matrik Tahap Risiko.

Hanya risiko di peringkat baki tahap risiko (Residual Risk) yang ditarafkan TINGGI (HIGH), 
SIGNIFIKAN (SIGNIFICANT) dan SEDERHANA (MODERATE) sahaja perlu diwujudkan 
PELAN TINDAKAN PENGURUSAN RISIKO RASUAH. 

 

Baki Tahap Risiko

Tinggi (High) 

Signifikan 
(Significant)

Sederhana 
(Moderate) 

Rendah (Low)

Penjelasan

Risiko berimpak tinggi dan mempunyai kebarangkalian berlaku 
juga adalah tinggi. Kawalan tidak berkesan atau berpunca daripada 
faktor-faktor luar. Memerlukan pelan tindakan risiko dengan segera 
untuk mengurangkan pendedahan terhadap risiko tersebut. 

Risiko berimpak sederhana dan kebarangkalian berlaku adalah 
tinggi. Memerlukan pelan tindakan risiko dengn segera untuk 
mengurangkan pendedahan terhadap risiko tersebut.

Risiko berimpak sederhana dan kebarangkalian berlaku adalah 
sederhana. Memerlukan pelan tindakan risiko untuk mengurangkan 
pendedahan terhadap risiko tersebut sekiranya perlu.

Risiko yang bolah dikawal sedia ada berfungsi seperti mana yang 
diharapkan. Tidak memerlukan kawalan tambahan, hanya 
mengawal selia kawalan sedia ada.

Rajah 13 : Borang CRM 05.  

Jadual 1: Keberkesanan kawalan. 

Borang CRM 05 digunakan bagi Ringkasan Pelan Pengurusan Risiko Rasuah (PPRR). 

Jadual 2: Parameter impak risiko.

Jadual 3: Parameter kebarangkalian.

Jadual 4: Matrik tahap risiko.

Kaedah Kawalan Penerangan 
Terima (Accept) 

 

Kurangkan (Reduce)  

 

Pindah (Pass On/ Transfer) 
 

Hapus (Terminate) 

 

Jadual 5 : Kaedah Tindak Balas Terhadap Risiko.

Jadual 6 : Ringkasan risiko rasuah JHS.

Secara keseluruhan terdapat tujuh puluh lima (75) potensi risiko rasuah telah dikenalpasti. 
Daripada 75  potensi risiko rasuah, sebanyak 49 risiko dikelaskan sebagai tahap tinggi, 11 
risiko dikelaskan sebagai tahap signifikan manakala 15 risiko dikelaskan sebagai sederhana. 

4.0 PELAN PENGURUSAN RISIKO RASUAH 
 (PPRR) JHS

4.1 RINGKASAN RISIKO RASUAH JHS 

Bil.

1.

Tahap Risiko Bilangan Risiko

Tinggi (High)

2. Signifikan (Significant)

3. Sederhana (Moderate)

4. Rendah (Low)

Jumlah Keseluruhan

49

11

15

0

75

Risiko yang boleh diterima oleh JHS tanpa sebarang kerugian. 
Risiko ini boleh dikawal secara efisien menggunakan sistem 
kawalan yang sedia ada. 

Risiko yang boleh kurangkan oleh JHS dengan menggunakan 
sumber sedia ada. Kombinasi hirarki kawalan adalah sesuai 
diamalkan bagi memastikan kadar risiko adalah sentiasa terkawal.

Risiko yang tidak boleh lagi ditanggung oleh JHS secara berterusan 
mestilah dihapuskan. JHS telah pun cuba menangani isu risiko ini 
dengan kaedah kawalan yang lain tetapi masih tidak berjaya. 

Risiko yang boleh ditanggung oleh pihak lain selain JHS. Pilihan ini 
adalah baik bagi mengawal risiko berkaitan kewangan dan aset. 

Jadual 7: Ringkasan jumlah risiko rasuah setiap bahagian/ unit/ PHW.

Berikut merupakan pecahan risiko rasuah mengikut bahagian, unit dan pejabat hutan wilayah.  

4.2  RINGKASAN JUMLAH RISIKO RASUAH SETIAP 
 BAHAGIAN/ UNIT/ PHW

1 Bahagian Pelesenan  1-4 4 
2 Bahagian Perancangan dan Pengurusan Hutan 

& Pejabat Hutan Wilayah 
5-8 

6 
Bahagian Perancangan dan Pengurusan Hutan 9-10 

3 Bahagian Hasil dan Pengurusan Data & Pejabat 
Hutan Wilayah 

11-14 
6 

Bahagian Hasil dan Pengurusan Data 15-16 
4 Bahagian Hal Ehwal Antarabangsa 17-18 2 
5 Bahagian  Pencegahan dan Penguatkuasaan 19-22 4 
6 Bahagian Restorasi dan Hutan Industri 23 1 
7 Industrial Forest Research Centre  24-25 2 
8 Unit Perundangan dan Khidmat Nasihat 26 1 
9 Bahagian Perhutanan Sosial 27 1 

10 Bahagian Pewartaan dan Konservasi 28-30 3 
11 Unit Pengurusan Geopark 31 1 
12 Unit Integriti dan Audit Dalam 32-35 4 
13 Bahagian Khidmat Pengurusan 36-44 9 
14 Unit Korporat dan Permodenan Perkhidmatan 45-46 2 
15 Bahagian Pembangunan Projek 47-50 4 
16 Bahagian Penyelidikan dan Pembangunan 51-52 2 
17 Unit Perancangan Strategik 53 1 
19 Bahagian Teknologi Hutan dan Geospatial 54-56 3 
18 Pejabat Hutan Wilayah Kapit 57-75 19 

JUMLAH 75 
. 

Bil Bahagian/ Unit/ PHW Risiko ID Bilangan Risiko

4.3 RINGKASAN RISIKO RASUAH DAN BAKI TAHAP RISIKO

Berikut merupakan ringkasan risiko rasuah dan baki tahap risiko bagi tujuh puluh lima (75) potensi risiko rasuah yang telah dikenalpasti. 

Jadual 8 : Ringkasan risiko rasuah dan baki tahap risiko.

4.4 RINGKASAN PELAN TINDAKAN PENGURUSAN RISIKO RASUAH

Hanya risiko di peringkat baki tahap risiko (Residual Risk) yang ditarafkan TINGGI (HIGH), SIGNIFIKAN (SIGNIFICANT) dan SEDERHANA 
(MODERATE) sahaja perlu diwujudkan PELAN TINDAKAN PENGURUSAN RISIKO RASUAH. 

Risiko  
ID 

Aktiviti/ Proses kerja utama & 
Bidang risiko rasuah 

Pelan Pengurusan Risiko Rasuah 
(PPRR) 

TOR Tanggungjawab Sasaran tarikh 
PPRR terperinci 

73 Penyelenggaraan dan pembaikan 
kenderaan rasmi jabatan  
 
Risiko tuntutan palsu oleh pembekal bagi 
kerja penyelenggaraan atau pembaikan 
kenderaan jabatan yang tidak 
dilaksanakan 

Pemeriksaan fizikal sebelum 
pembayaran 2 

Seksyen Khidmat 
Pengurusan, Pejabat 
Hutan Wilayah Kapit/ 

Pegawai Pengangkutan  

Secara 
berterusan 

Melaksanakan sistem rekod digital 
penyelenggaraan  5 

74 Pelupusan kenderaan rasmi jabatan 
 
Maklumat dalaman dibocorkan kepada 
pembida di mana kakitangan yang 
mempunyai akses kepada maklumat rasmi 
perolehan mendedahkan maklumat sulit 
kepada pembida 

Melantik ahli jawatankuasa daripada 
bahagian berbeza (cross functional) 5 

Seksyen Khidmat 
Pengurusan, Pejabat 
Hutan Wilayah Kapit/ 

Pegawai Pengangkutan 

Secara 
berterusan 

Pengisytiharan konflik kepentingan 
secara bertulis sebelum proses penilaian 
dokumen sebutharga / tender bermula 

2 

Audit dalaman secara berkala terhadap 
dokumen / rekod proses pelupusan 
kenderaan 

5 

75 Khidmat Pengurusan 
 
Tuntutan elaun perjalanan palsu oleh 
kakitangan 

Memperkukuhkan prosedur semakan 
dokumen tuntutan sebelum kelulusan 
pembayaran  

2 
Seksyen Khidmat 

Pengurusan, Pejabat 
Hutan Wilayah Kapit / 

Pegawai Pengangkutan 

Secara 
berterusan Mengadakan latihan integriti dan 

kesedaran antirasuah kepada semua 
kakitangan 

5 

Jadual 9 : Ringkasan pelan tindakan pengurusan risiko rasuah.

Pemantauan pelan pengurusan risiko rasuah bertujuan untuk menilai :

1. Kemajuan penyediaan pelan pengurusan risiko rasuah
2. Kemajuan pelaksanaan pelan pengurusan risiko rasuah
3. Keberkesanan pelan pengurusan risiko rasuah
4. Samada terdapat risiko rasuah yang baru (aktiviti/ proses kerja utama baru/ 
 sedia ada)
5. Perubahan taraf risiko kepada aktiviti / proses kerja utama sedia ada (rendah 
 ke tinggi)

Pemantauan dilaksanakan oleh Seksyen Integriti, Unit Integriti dan Audit Dalam Jabatan 
Hutan Sarawak dengan menggunapakai borang seperti berikut :

i. CRM 06 - Pemantauan : Penyediaan Pelan Pengurusan Risiko Rasuah
ii. CRM 07 - Pemantauan : Pelaksanaan Pelan Pengurusan Risiko Rasuah
iii. CRM 08 - Pemantauan : Keberkesanan Pelan Pengurusan Risiko Rasuah
iv. CRM 09 - Pemantauan : Potensi risiko baru 

5.0 PEMANTAUAN PELAN PENGURUSAN 
 RISIKO RASUAH

Rajah 14 : Borang CRM 06. 

Rajah 15 : Borang CRM 07.

Rajah 16 : Borang 08

Rajah 17: Borang 09

PENGHARGAAN



ENCIK OTHMAN BIN ANYAN
Pengurus, M2, 
Perbadanan Pembangunan Ekonomi Sarawak (SEDC)
Bekas Pegawai Suruhanjaya Pencegahan Rasuah Malaysia (SPRM) 

ENCIK ABDUL WAHAB BIN HAJI AHMAD
Pegawai Integriti Bertauliah (CeIO)
Jabatan Hutan Sarawak

PENGHARGAAN KEPADA 

FASILITATOR 

SEKSYEN INTEGRITI,
UNIT INTEGRITI DAN AUDIT DALAM

CIK LINDA NIRWANA CAROLINE
Pegawai Integriti Bertauliah (CeIO)

CIK HELDA INNA ANAK DUWAT

ENCIK MOHAMAD SHAHRULNIZAM BIN SUHARTO

ENCIK TIMOTHY LAWAI

URUSETIA 

Penghargaan juga kepada 
semua yang terlibat secara langsung dan tidak langsung dalam 
membangunkan Pelan Pengurusan Risiko Rasuah (CRM) JHS 

2026-2028.

BENGKEL PELAN PENGURUSAN RISIKO RASUAH
JABATAN HUTAN SARAWAK

2026-2028

Tarikh : 29-30 September 2025
Tempat : 56 Hotel, Kuching

MINI BENGKEL PELAN PENGURUSAN RISIKO RASUAH 
BERSAMA INDUSTRIAL FOREST RESEARCH CENTRE (IFRC)

JABATAN HUTAN SARAWAK
2026-2028

Tarikh : 06 November 2025
Tempat : Industrial Forest Research Centre (IFRC)



MESYUARAT MEMPERHALUSI 
PELAN PENGURUSAN RISIKO RASUAH BERSAMA IBU PEJABAT 

JABATAN HUTAN SARAWAK
2026-2028

Tarikh : 10 Februari 2026
Tempat : Bilik Mesyuarat Belian, Bangunan Baitul Makmur II

MESYUARAT MEMPERHALUSI 
PELAN PENGURUSAN RISIKO RASUAH BERSAMA PHW KAPIT 

JABATAN HUTAN SARAWAK
2026-2028

Tarikh : 02 Mac 2026
Tempat : Bilik Mesyuarat, PHW Kapit

Jabatan Hutan Sarawak
Aras 11-15,

Bangunan Baitul Makmur II,
Medan Raya, Petra Jaya,
93050 Kuching Sarawak

No. Tel : 082-495 111
No.Faks : 082-495 200

Emel : webmaster@forestry.gov.my
Laman sesawang : www.forestry.sarawak.gov.my


